
ᓄᕕᐱᕆ 25, 2009 
 
ᑕᐃᔭᐅᓂᖓ ᐅᒪᔪᖅ: ᓄᔭᕋᓕᒃ, ᐅᐊᓕᓂᖅᐸᓯᖕᒥᐅᓂ 
ᖃᐅᔨᓴᖅᑎᓂ ᑕᐃᔭᐅᒍᓯᐊ: Podiceps auritus 
 
ᖃᓄᐃᓕᖓᓂᖏᓐᓂᒃ ᖃᐅᔨᓴᖅᑕᐅᓂᖏᑦ ᑲᑎᒪᔨᕋᓚᓄᑦ ᖃᓄᐃᓕᖓᓂᖏᓐᓄᑦ ᓄᖑᑐᐃᓐᓇᕆᐊᓖᑦ 
ᐅᒪᔪᐃᑦ ᑲᓇᑕᒥ (COSEWIC−ᑯᑦ): ᐊᔾᔨᐅᖏᑦᑐᒥᒃ ᐃᓱᒪᓘᑕᐅᔪᖅ 
 
ᖃᓄᖅ ᒥᓂᔅᑕᖓᑦ ᐊᕙᑎᓕᕆᓂᕐᒧᑦ ᑭᐅᓂᐊᕐᒪᖓᑦ ᖃᐅᔨᓴᖅᑕᐅᔪᓄᑦ :  ᒥᓂᔅᑕᖓᑦ ᐊᕙᑎᓕᕆᓂᕐᒧᑦ 
ᑐᑭᓯᓂᐊᕐᕕᖃᕐᓂᐊᖅᑐᖅ ᒐᕙᒪᒃᑯᓐᓂᒃ, ᐳᕆᑎᔅ ᑲᓚᒻᐱᔭᒥ, ᐋᓪᐴᑕ, ᓴᔅᑳᑦᓱᐊᓐ, ᒫᓂᑐᐹ, ᐊᓐᑎᐅᕆᔫ, ᔫᑳᓐ, 
ᓄᓇᑦᓯᐊᖅ, ᓄᓇᕗᒻᒥᓗ, ᔪᑳᓐᒥᐅᓂ ᐃᖃᓗᓕᕆᔨᖏᓐᓂᒃ ᐆᒪᔪᓕᕆᔨᖏᓐᓄᓪᓗ ᑲᑎᒪᔨᓂᒃ, ᓵᑐᒥᐅᓂ 
ᐊᓪᓚᓂ ᓄᓇᒥᐅᑕᓕᕆᓂᕐᒧᑦ ᑲᑎᒪᔨᓂ, ᒍᐃᑦᓯᓐ ᐊᓪᓚᐃᑦ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᒃ, ᐆᒪᔪᐃᑦ 
ᐊᐅᓚᑕᐅᓂᖏᓐᓂᒃ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᑦ − ᓄᓇᑦᓯᐊᕐᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, 
ᓂᔅᒑᒃᑯᑦ ᐊᓪᓚᐃᑦ ᐆᒪᔪᓕᕆᔩᑦ ᑲᑎᒪᔨᕋᓛᖏᑦ, ᐅᒪᔪᐃᑦ ᐊᐅᓚᑕᐅᓂᖏᓐᓄᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕐᔪᐊᖏᑦ − ᓄᐊᑦ ᓯᓘᑉᒥ (North Slope−ᒥ) ᐊᒻᒪᓗ ᐅᐊᑮᓯᒥᐅᓂ ᐊᓪᓚᓂ ᓄᓇᒥᐅᑕᓕᕆᓂᕐᒧᑦ 
ᑲᑎᒪᔨᓂᒃ, ᓄᓇᖃᖃᖅᑐᓂᒃ ᐃᓄᖕᓂᒃ, ᓇᖕᒥᓂᖃᖃᑕᐅᔪᓂᒃ ᐃᓚᐅᔭᕆᐊᖃᖅᑐᓂᒃ, ᐊᒻᒪᓗ ᐃᓄᓕᒫᓂᒃ, 
ᐃᓱᒪᓕᐅᕈᑕᐅᖁᓪᓗᒍ ᓄᔭᕋᓕᒃ, ᑎᖕᒥᐊᖅ ᐅᐊᓕᓂᖅᐸᓯᖕᒥᐅᓃᑦᑐᑦ, ᐃᓕᔭᐅᔭᕆᐊᖃᕐᓂᐊᕐᒪᖔᑕ 
ᑎᑎᖃᖏᓐᓄᑦ ᐆᒪᒧᐃᑦ ᐅᓗᕆᐊᓇᖅᑐᒦᓂᖏᓐᓄᑦ (ᓇᓗᓇᐃᒃᑯᑕᓕᒃ 1−ᒥᒃ) ᒪᓕᒃᑕᐅᓂᖏᓐᓂ ᐆᒪᔪᐃᑦ 
ᐅᓗᕆᐊᓇᖅᑐᒦᑦᑐᑦ ᒪᓕᒐᐃᑦ, ᐃᓕᑕᕆᔭᐅᓗᓂ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ. ᒥᓂᔅᑕᖓᑦ 
ᐊᕙᑎᓕᕆᓂᕐᒧᑦ ᑐᓂᓯᓂᐊᖅᑐᖅ ᑲᑎᒪᔨᕋᓛᓄᑦ ᖃᓄᐃᓕᖓᓂᖏᓐᓄᑦ ᐅᓗᕆᐊᓇᖅᑐᒦᑦᑐᑦ ᐆᒪᔪᐃᑦ 
ᑲᓇᑕᒥ (COSEWIC-ᑯᓐᓄᑦ), ᖃᐅᔨᓴᖅᑕᐅᖁᓪᓗᒋᑦ ᓄᔭᕋᓖᑦ, ᐅᐊᓕᓂᖅᐸᓯᖕᒦᑦᑐᑦ, ᒥᓂᔅᑕᐃᑦ 
ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ ᑐᑭᓯᓂᐊᖅᓯᒪᖄᓚᐅᕐᓗᓂ.  
 
ᐆᒪᔪᐃᑦ ᖃᐅᔨᓴᖅᑕᐅᕋᓂᒃᓯᒪᓪᓕᖅᑎᓪᓗᒋᑦ COSEWIC−ᑯᑦ ᑲᑎᒪᔨᕋᓛᖏᓐᓄᑦ ᐆᒫᔪᐃᑦ ᖃᓄᐃᓐᓂᖏᓐᓄᑦ, 
ᓯᕗᒻᒧᐊᒃᑲᓐᓂᕆᐊᖃᕐᓂᐊᕐᒥᔪᑦ ᐱᓕᕆᐊᒃᓴᐃᑦ ᐃᓕᔭᐅᔪᓐᓇᓚᐅᖏᓐᓂᖏᓐᓂ ᓇᓗᓇᐃᒃᑯᑕᓕᖕᓄᑦ 1−ᒧᑦ 
ᒪᓕᒃᑕᐅᓂᖏᓐᓂ  ᐆᒪᔪᐃᑦ ᐅᓗᕆᐊᓇᖅᑐᒦᓕᖅᑐᑦ ᒪᓕᖓᖏᑦ.  ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ 
ᖃᓄᐃᓕᐅᖅᐸᓪᓕᐊᔭᕆᐊᖃᓲᖑᖕᒪᖔᑕ, ᕿᒥᕐᕈᐊᕐᓂᐊᖅᐸᑎᑦ ᐃᓕᔭᐅᓂᖏᓐᓄᑦ ᐆᒪᔪᐃᑦ ᓇᓗᓇᐃᒃᑯᑕᕐᓄᑦ 
ᐊᑐᕆᐊᓖᑦ ᒪᓕᒃᑕᐅᓪᓗᑎᒃ ᐆᒫᔪᐃᑦ ᐅᓗᐊᓇᕐᑐᒦᖏᓐᓄᑦ ᒪᓕᒐᐃᑦ SARA−ᐊᐃᑦ 
 
ᐱᔾᔪᑕᐅᓂᖏᑦ ᖃᓄᐃᓕᖓᓂᖏᓐᓂᒃ ᑎᒃᑯᐊᖅᑕᐅᓯᒪᓕᕈᑏᑦ ᓇᓗᓇᐃᒃᑯᑕᕐᓂᒃ COSEWIC−ᑯᑦ 
ᐆᒪᔪᐃᑦ ᐅᓗᕆᐊᓇᖅᑐᒦᒪᖔᑕ ᑲᑎᒪᔨᕋᓛᖏᓐᓄᑦ: ᖃᓂᒋᔭᖏᓐᓃᑦᑐᑦ 92 ᐳᓴᓐᑎᑦ ᑲᓇᑕᐅᑉ 
ᓄᓈᓗᐊᓂ/ᐊᒥᐊᓕᑲᐅᓪᓗ ᓄᓕᐊᕐᕕᖏᑦ ᑕᒪᒃᑯᐊ ᑎᖕᒥᐊᑦ ᑲᓇᑕᒦᒻᒪᑕ, ᓄᓇᐃᓪᓗ ᓇᔪᖅᓱᓂᒋᑦ ᓄᔭᕋᓖᑦ. 
ᐊᑐᕐᓂᑰᓕᖅᐳᑦ ᐊᑯᓂᐅᔪᒥ ᕿᓚᒻᒥᐅᔪᒥᓗ ᐊᒥᓱᔪᓐᓃᖅᓯᒪᓂᖏᑦ, ᐃᓱᒪᓇᕋᓂᓗ ᓱᓕ ᓴᕿᓯᒪᔪᖃᖏᒻᒪᑦ 
ᑕᒪᓐᓇ ᐊᓯᔾᔨᖅᓚᖓᓂᖓ. ᐅᓗᕆᐊᓇᕐᓂᐅᓕᖅᐳᑦ ᐃᓚᖃᖅᑐᑦ ᒪᑯᓂᖓ ᒪᓴᐅᓂᕐᒥ 
ᓄᓕᐊᕐᕕᒋᖃᑦᑕᖅᑕᖏᑦ ᓄᓇᐃᑦ, ᒪᖁᖃᑦᑕᖏᓐᓂᕐᒧᑦ ᐸᓂᓗᐊᕐᓂᖅ, ᐊᒥᓱᕈᖅᐸᓪᓕᐊᑐᐃᓐᓇᕐᓂᖏᑦ 
ᐅᓪᓗᖏᓐᓂᒃ ᑎᒡᓕᖃᑦᑕᖅᑐᑦ (ᐱᓗᐊᖅᑐᒥᒃ ᖃᓗᓈᓂ ᐱᕈᖅᓴᐃᕕᖕᓂ ᓇᐹᖅᑐᖃᖏᓐᓂᐅᔪᖤ), ᐊᒻᒪᓗ 
ᐅᖅᓱᐊᓗᐃᑦ ᑯᕕᖃᑦᑕᖅᓯᒪᓂᖏᓐᓂᒃ ᐅᑮᕕᒋᖃᑦᑕᖅᖏᓐᓂ ᓄᓇᓕᒡᔪᐊᕐᓂ ᐸᓯᕕᒃᒥᐅᓂ (Pacific) 
ᐊᑦᓛᓐᑎᒃᒥᐅᓂᓗ (Atlantic) (ᑲᓇᖕᓇᕐᒥ ᐅᐊᓕᓂᕐᒥᐅᓂᓗ) ᑕᕆᐅᕐᔪᐊᕐᓂᒃ.  
 
ᓇᓃᓐᓂᖏᑦ:  ᐳᕆᑎᔅ ᑲᓚᒻᐱᔭ, ᐋᓪᐴᑕ, ᓴᔅᑳᑦᓱᐊᓐ, ᒫᓂᑐᐸ, ᐋᓐᑎᐅᕆᔫ, ᔫᑲᓐ, ᓄᓇᑦᓯᐊᖅ, ᓄᓇᕗᑦ 
 
ᐊᐅᓚᑦᑎᔨᐅᔪᑦ ᒥᓂᔅᑕᐃᑦ:  
ᒥᓂᔅᑕ ᐊᕙᑎᓕᕆᓂᕐᒧᑦ 
ᒥᓂᔅᑕ ᑲᒪᔨᐅᔪᖅ ᒥᖑᐃᖅᓯᕐᕕᓕᕆᓂᕐᒥᒃ ᐃᖃᓇᐃᔭᕐᕕᖕᓂ  
 
ᑲᓇᑕᐅᑉ ᐊᕕᒃᑐᖅᓯᒪᓂᖏᑦ ᓄᓇᐃᑦ ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᓂᐅᔪᑦ ᓄᓇᐃᑦ 
ᑐᑭᓯᓂᐊᕐᕕᐅᔭᕆᐊᓖᑦ:  
ᐳᕆᑎᔅ ᑲᓚᒻᐱᔭ, ᐋᓪᐴᑕ, ᓴᔅᑳᑦᓱᐊᓐ, ᒫᓂᑐᐸ, ᐋᓐᑎᐅᕆᔫ, ᔫᑲᓐ, ᓄᓇᑦᓯᐊᖅ, ᓄᓇᕗᑦ 
 
ᐊᑐᕐᓂᖏᑦ ᑲᓇᑕᒥ ᒪᓕᒐᐃᑦ:  ᑖᒃᑯᐊ ᑎᖕᒥᐊᑦ ᓴᐳᓐᓂᐊᖅᑕᐅᓯᒪᔾᔪᑎᖃᕐᒪᑕ ᐊᑖᒍᑦ ᐊᐅᔭᒃᑯᑦ ᑎᑭᑉᐸᒃᑐᑦ 
ᑎᖕᒥᐊᑦ ᑲᑎᒪᔨᕐᔪᐊᖏᓐᓄᑦ ᒪᓕᒐᕐᓄᑦ, 1994-ᒥ. ᐆᒪᔪᐃᑦ ᑎᖕᒥᐊᑦ ᑖᑯᐊ ᑕᑯᔭᐅᔭᕌᖓᒥᒃ ᑲᓇᑕᓕᒫᒥ 
ᒥᖑᐃᖅᓯᕐᕕᖕᓂ, ᐊᓯᖏᓂᓗᓐᓃᑦ ᓄᓇᓂ ᐊᐅᓚᑕᐅᔪᓂ ᒥᖑᐃᖅᓯᕐᕕᖕᓂᒃ ᑲᓇᑕᒥ ᐃᖃᓇᐃᔭᕐᕕᖕᓄᑦ, 
ᓴᐳᓂᐊᖅᑕᐅᓯᒪᑲᐅᑎᒋᕙᒃᐳᑦ ᐊᐅᓚᑕᐅᓗᑎᒡᓗᓐᓃᑦ ᐊᑖᒍᑦ ᑲᓇᑕᒥ ᒥᖑᐃᖅᓯᕐᕕᒃ ᒪᓕᒐᖏᓐᓄᑦ 
ᐅᕝᕙᓗᓐᓃᑦ ᖃᓄᐃᓕᐅᕆᐊᕈᑕᐅᓯᒪᔪᑎᒍᑦ/ᐊᐅᓚᑦᑎᔾᔪᑕᐅᔪᓄᑦ ᐊᑐᖅᑕᐅᔪᓂ ᒥᖑᐃᖅᓯᕐᕕᓕᕆᔨᒃᑯᓐᓄᑦ 
ᑲᓇᑕᒥ, ᐊᓯᐊᒍᑦ ᒪᓕᒐᖅᑎᒍᑦ. ᖃᖓᑐᐃᓐᓇᖅ ᐱᑕᖃᕌᖓᑕ ᑲᓇᑕᓕᒫᒥ ᐆᒪᔪᖃᕐᕕᐅᔪᓂ, ᑖᒃᑯᐊ 



ᐊᐅᓚᑕᐅᓕᖃᑦᑕᕆᕗᑦ ᐆᒪᔪᓕᕆᓂᕐᒧᑦ ᓄᓇᓕᖏᓐᓂ ᒪᓕᒐᑐᕐᓂᒃ, ᒪᓕᒃᑕᐅᓪᓗᑎᒃ ᑲᓇᑕᒥ ᐆᒪᔪᓕᕆᓂᕐᒧᑦ 
ᒪᓕᒐᐃᑦ, ᐊᔪᖅᑎᑦᑎᓪᓗᑎᒃ ᖃᓄᐃᓕᐅᕈᓐᓇᕐᓂᖅ ᐊᓐᓂᖅᓯᔾᔪᑕᐅᓇᔭᖅᑐᓂᒃ ᐆᒪᔪᕐᓄᑦ ᓇᔪᖅᑕᖏᓐᓄᓪᓗ, 
ᑭᓯᐊᓂ ᑕᐃᒪᐃᑦᑐᓐᓇᖅᓱᑎᒃ ᐱᔪᓐᓇᐅᑎᖃᖅᑎᑕᐅᒍᑎᒃ ᓇᓗᓇᐃᖅᓯᓯᒪᔪᓂᒃ ᖃᓄᐃᓕᐅᕈᓐᓇᕐᓂᖏᓐᓂᒃ.  

 


